	Na osnovu člana 23. Zakona o ministarstvima i drugim organima uprave Tuzlanskog kantona –prečišćeni tekst („Službene novine Tuzlanskog kantona“, br. 10/18 i 5/24) i člana 17. stav (1) Odluke o utvrđivanju uslova, kriterija i postupaka za raspodjelu sredstava sa potrošačke jedinice 32010003-Podrška u oblasti kulture u 2026. godini broj: 02/1-36-11009-1/26 od 21.04.2026. godine, Ministarstvo za kulturu, sport i mlade Tuzlanskog kantona objavljuje


POZIV
za prikupljanje prijava za dodjelu Književne nagrade „Derviš Sušić“ 
za najbolje književno djelo objavljeno u 2025. godini


I
PREDMET POZIVA ZA PRIKUPLJANJE PRIJAVA

Predmet poziva je prikupljanje prijava za dodjelu Književne nagrade „Derviš Sušić“ za najbolje književno djelo objavljeno u 2025. godini (u daljem tekstu: Književna nagrada „Derviš Sušić“).

II
NAGRADA

1.  Namjena 
Književna nagrada „Derviš Sušić“ se dodjeljuje autoru najboljeg književnog djela za područje Bosne i Hercegovine, a sastoji se od novčane nagrade u iznosu od 3.000,00 KM i plakete. 

2. Cilj
Ministarstvo dodjeljuje Književnu nagradu „Derviš Sušić“ u okviru manifestacije Književni susreti „Derviš Sušić“, u svrhu promocije izuzetnih dostignuća u oblasti književnosti, a povodom obilježavanja dana rođenja značajnog bosansko-hercegovačkog pisca Derviša Sušića. 

3. Pravo i uslovi za dodjelu nagrade
Pravo na dodjelu Književne nagrade „Derviš Sušić“ imaju autori književnog djela, ukoliko ispunjavaju sljedeće uslove:
a) da su autori književnog djela na bosanskom, srpskom ili hrvatskom jeziku (neće se uzeti u razmatranje djela suautora ili spojena djela);
b) da imaju prebivalište na području Bosne i Hercegovine;
c) da je književno djelo pisano latiničnim ili ćiriličnim pismom;
d) književno djelo mora biti objavljeno u 2025. godini;
e) da su na književnom djelu naznačeni podaci o publikaciji (CIP) i međunarodni standardni knjižni broj (ISBN); 		
f) književno djelo mora biti u prvom izdanju.

4. Kriteriji za dodjelu nagrade
Književna djela koja ispunjavaju uslove iz podtačke 2. ove tačke se vrednuju na osnovu sljedećih kriterija:
1. strukturiranje teksta;
1. svrsishodnost motiva;
1. jezik književnog djela;
1. stilska osobitost;
1. estetska vrijednost.

5. Prijavna dokumentacija za dodjelu nagrade:
a) Obrazac I- Prijavni obrazac za dodjelu Književne nagrade „Derviš Sušić“ za najbolje književno objavljeno u 2025. godini djelo popunjen i potpisan;
b) uvjerenje o kretanju izdato od Ministarstva unutrašnjih poslova s područja Bosne i Hercegovine (original ili ovjerena fotokopija);
c) 3 primjerka prvog izdanja književnog djela. 

III
OPĆE ODREDBE
1. Objava poziva
Poziv za prikupljanje prijava za dodjelu Književne nagrade „Derviš Sušić“ za najbolje književno djelo objavljeno u 2025. godini (u daljem tekstu: Poziv) se objavljuje na zvaničnoj web stranici Vlade Tuzlanskog kantona www.vladatk.gov.ba i web stranici Ministarstva za kulturu, sport i mlade Tuzlanskog kantona www.mksmtk.gov.ba.

2. Način podnošenja prijave
Prijave na Poziv se šalju preporučeno poštom ili lično u zapečaćenim kovertama na adresu:
Tuzlanski kanton
Ministarstvo za kulturu, sport i mlade 
Pisarnica Vlade Tuzlanskog kantona, Fra Grge Matića broj 8, 75000 Tuzla 
sa naznakom „NE OTVARATI-prijava po Pozivu za prikupljanje prijava za dodjelu Književne nagrade „Derviš Sušić“ za najbolje književno djelo objavljeno u 2025. godini.
Na poleđini koverte obavezno navesti ime podnosioca prijave, adresu i kontakt telefon. Podnosilac prijave obavezno popunjava sve rubrike odgovarajućeg prijavnog obrasca, koji će biti objavljen uz Poziv, te odgovara za vjerodostojnost svih unesenih podataka.

Nepotpune, neuredne i neblagovremene prijave neće biti predmet daljeg razmatranja.

3. Rok za dostavu prijava
[bookmark: _GoBack]Poziv ostaje otvoren do četvrtka, 07.05.2026. godine.

4. Način dodjele nagrade
U svrhu provođenja procedure Poziva, Ministar će imenovati komisiju za utvrđivanje formalno-pravne ispravnosti prijava koja se sastoji od 3 člana imenovanih iz reda zaposlenika Ministarstva. Komisija za utvrđivanje formalno-pravne ispravnosti prijava ima zadatak da otvori i razmatra pristigle prijave u pogledu ispunjavanja uslova iz tačke II podtačka 3. Poziva i da sačini Listu formalno-pravno ispravnih prijava i Listu formalno-pravno neispravnih prijava, koje dostavlja Ministru. Nakon dostavljanja navedenih listi, Ministar će na prijedlog Odsjeka za bosanski jezik i književnost Filozofskog fakulteta Univerziteta u Tuzli imenovati stručni žiri koji se sastoji od 3 člana iz reda istaknutih stručnjaka iz oblasti književnosti. Ministar dostavlja stručnom žiriju primjerke književnog djela uvrštene na Listu formalno-pravno ispravnih prijava, a zadatak stručnog žirija je da vrednuje sva dostavljena književna djela u skladu sa kriterijima iz tačke II podtačka 4. Poziva, sačini Rang-listu književnih djela za dodjelu Književne nagrade „Derviš Sušić“ za najbolje književno djelo objavljeno u 2025. godini, te odabere najbolje književno djelo.
Stručni žiri dodjeljuje bodove od 1-10 za svaki od kriterija pojedinačno, a ukupan broj bodova za književno djelo predstavlja zbir svih bodova dodijeljenih po svakom kriteriju. Na osnovu Rang-liste književnih djela za dodjelu Književne nagrade „Derviš Sušić“ za najbolje književno djelo objavljeno u 2025. godini Ministar donosi odluku o dodjeli Književne nagrade „Derviš Sušić“.

5. Informacije podnosiocima prijava
· Dostavljena dokumentacija se neće vraćati.
· Podnosilac prijave je odgovoran za tačnost podataka u prijavi na propisanom obrascu. Ukoliko podnosilac prijave pogrešno popuni prijavu, ista će se smatrati formalno-pravno neispravnom.
· U slučaju nedostatka sredstava u Budžetu Tuzlanskog kantona za 2026. godinu obustavlja se realizacija dodjele sredstava u potpunosti ili djelimično, srazmjerno nedostajućim sredstvima.
· Dobitnik Književne nagrade „Derviš Sušić“ će biti u obavezi da prisustvuje svečanoj dodjeli nagrade, kao i da učestvuje u promotivnim aktivnostima vezano za manifestaciju Književni susreti „Derviš Sušić“, u okviru koje se dodjeljuje navedena nagrada.
· Sve informacije vezane za Poziv mogu se dobiti svakim radnim danom na brojeve telefona: 035/283-559 i 035/369-352. 

